
	ESTREINATUKO DIREN NAZIOARTEKO 8 FILM, “B SERIEKO” KLASIKOAK ETA HITCHCOCK MAISUARI EGINGO ZAION OMENALDIAK ZENTRATUKO DUTE BILBOKO XVI. ZINEMALDI FANASTIKOA, MAIATZAREN 3TIK 9RA BITARTEAN

Bilboko Udaleko Kultura eta Hezkuntza Sailak antolatzen duen sariketak ASTELEHENAN, MAIATZAREN 3AN, irekiko ditu ateak, sekzio ofizialeko Paul Weitz-en “El circo de los extraños” filmarekin. Lan hori, fantasia eta komedia makabroa bikain konbinatzen dituen Darren Shanen eleberrien luxuzko egokitzapena da.

Sekzio ofizialean, Estatu Batuetan, Suitzan, Hego Korean, Danimarkan, Norvegian, Suedian, Frantzian, Belgikan, Serbian, Danimarkan eta Britainia Handian egindako zortzi luzemetraia aurkeztuko dira.

Talentu gazteari ematen zaion FANTROBIA saria aurten Alex eta David Pastor katalanei emango zaie. Bi anaiek “Larutanatural” — Sundanceko Zinemaldiko Nazioarteko Laburmetraia Onenaren saria— eta “Infectados”,  Estatu Batuetan egin duten eta goraipamen asko jaso dituen luzemetraia aurkeztuko dituzte.

FANT LABURREAN sekzioaren barruan 12 lan proiektatuko dira. Lan horiek, epaimahaiaren eta ikusleen iritziz laburmetraia hoberenei emango zaizkien 3.000 euroko bi sari berriak jaso ahal izango dituzte.

Zinemaldiak lekua izango du generoko klasiko handientzat. Horrela “Psicosis” lana emango da, estreinatu zeneko 50. urteurrena eta Alfred Hitchcock hil zeneko 30. urteurrena den honetan.  

FANTen aperitibo gisa kontzertu bat programatu da Kafe Antzokian, apirilaren 30ean, gaueko 21:00etan,The Master Plan eta Teté Delgado y los ciclones taldeekin. 

INFORMAZIO GUZTIA: www.fantbilbao.net web gunean eta 010 zenbakian



	EGOITZAK: 1) Capitol Zinema (sarrera 5 euro. Abonoa 30 euro. %20ko beherapena, txarteldegian bakarrik, “El Correo”-ren harpidedunentzat eta “Cine Club FAS”-eko bazkideentzat). Kultura 18 txartelaren titularrak: dohainik eta berarekin doanak %50eko beherapena. Inaugurazioko filma: “El circo de los extraños”, sarrera, Barrainkuako eta San Frantziskoko Udaltegietan apirilaren 29tik aurrera hartu beharreko gonbidapenarekin. 2) San Frantziskoko Udaltegia (sarrera librea). 3) FNAC Bilbao (sarrera librea).

Bilbon, 2010eko apirilaren 26an. Maiatzaren 3tik 9ra bitartean Bilbo zine fantastikoaren hiriburu bilakatuko da berriro ere, FANTen XVI. edizioa dela eta. Aurten, lehiaketara aurkeztuko diren nazioarteko aukeraketa interesgarria eskainiko digu, beti bezala, oraindik estreinatu gabeko lanekin. Horrez gain, leku berezia izango du maisu handiei omenaldia eskaintzeko, Alfred Hitchcock-i, Edgar G. Ulmer-i eta Robert Aldrich-i, besteak beste. Laburmetraiak eta B serieko klasikoak emango dira, eta txikienentzako lekua ere egongo da. Hau da, kalitatezko zine fantastikoa, mota guztietako gustu eta ikusleentzat. 

Ohikoa denez, zine saioekin batera, proposamen paraleloak ere eskainiko dira, zuzeneko kontzertuak, kaleko animazioa eta FANT-erako girotutako aisia guneak, besteak beste. Horrela, Bilboko Zinemaldi Fantastikoa datorren OSTIRALEAN, APIRILAREN 30EAN abiatuko da, The Master Plan eta Teté Delgado y los Ciclones taldeen kontzertuarekin, eta igandean, MAIATZAREN 2AN, eguerdiko 13:00etan, Abandoibarran, Gaitzerdi Teatro taldeak, Zinemaldiaren aurtengo edizioaren berri emateko aukeratu den kartela irudikatuko duen eszenifikazio ikusgarria eskainiko du. Kartelak, zain dagoen eta era enigmatikoan ehotzen ari den erdi armiarma, erdi emakume den izaki fantastikoa erakusten du. Zer ari da ehotzen? Beharbada genero fantastikoaren zaleak bereganatuko dituen amarauna.

Zine programazioari dagokionez, sekzio ofiziala astelehenean, MAIATZAREN 3AN, irekiko da, Capitol Zineman, Paul Weitz-en “El circo de los extraños” filmarekin. Lan hori, fantasia eta komedia makabroa bikain konbinatzen dituen Darren Shanen eleberrien luxuzko egokitzapena da.  Filmak antzezle talde bikaina biltzen du, eta antzezle horien artean daude, besteak beste, Willem Dafoe banpiroa eta Salma Hayek emakume bizarduna. 

Sekzio ofizialeko Laburmetraia Hoberenari ematen zaion FANT 2010 Sarira aurkezten diren film guztiak Bilbon estreinatu gabeak dira, eta hainbat lehen aldiz erakusten dira Estatu osoan. “El circo de los extraños” filmaz gain, lehiaketara aurkeztu diren filmak honako hauek dira: “Cargo” suitzarra, Ivan Engler-en eta Ralph Etter-en artean zuzendua; Hego Koreako “The Chaser”, Hong-jin Na-rena; Danimarka-Norvegia-Suediaren arteko “Deliver us from evil” ekoizpena, Ole Bornedal zuzendariak egina; Philippe Grandrieux-en “Un lac” frantsesa; Peter Van Hees-ek zuzendu duen “Left bank” belgiarra; Uros Stojanovic-en “Tears for sale” frantziar-serbiarra, eta vikingoei buruzko “Valhalla rising” luzemetraia, Nicolas Winding Refn zuzendariaren Dinamarka eta Britainia Handiaren artean egindako lana. Ohikoa denez, epaimahaiak aukeratzen duen lana zinemaldiaren azken egunean, MAIATZAREN 9AN, eskainiko da berriro, Capitol Zineman. 

EPAIMAHAIA

Sekzio Ofizialeko epaimahaia Euskadiko hiru egilek osatuko dute: Pablo Malo zuzendari donostiarrak, Carlos Juárez ekoizle, zuzendari eta gidoilariak eta Azkoitiko Izibene Oñederra zinegile gazteak. 

Pablo Malok, beste lan batzuen artean, Zuzendari Hasiberri Hoberenari ematen zaion Goya saria lortu zuen “Frío sol de invierno” filma egin du. Arte Ederretan lizentziatua eta animazioan espezializatua den Izibene Oñederrari dagokionez, “Hezurbertzak. Una fosa común” laburmetraia egin du orain  denbora gutxi. Lan horrek hainbat sari lortu ditu nazioarte mailan, eta FANTen emango da, Epaimahaiko beste bi kideen laburmetraiekin batera, EPAIMAHAIAREN LABURMETRAIAK sekzioaren barruan. ASTEARTEAN, MAIATZAREN 4AN, burutuko den eta lehiaketara aurkeztu den “Un lac” luzemetraiaren proiekzioa jasoko duen saio horrek, FAS Zine Klubaren laguntza izango du, zinearekin erlazionatutako hiriko taldeekin elkarlanean aritzeko ZINEBIn hasitako ildoari jarraituz.  
Zinemaldiaren sekzio paraleloak izango dira, berriro ere, zinemaldiko alderdi indartsuak, generoaren zaleentzat zein zine zaleentzat, orokorrean, oso interesgarriak izango diren mota guztietako proposamenekin. FANT MAISUAK sekzioak zenbait klasiko gogoratzeko aukera eskainiko digu: Alfred Hitchcock-en “Psicosis” lana, estreinatu zeneko 50. urteurrena eta maisua hil zeneko 30. urteurrena den urte honetan, hain zuzen ere. Hitchcock izango da, ziurrenez, azken hamasei urteetan FANTen euren lanak aurkeztu dituzten sortzaileen eragile nagusia. Beste lan batzuen artean “Encadenados” (1946), “La ventana indiscreta” (1954), Vértigo (1958), “Con la muerte en los talones” (1959) edo “Los pájaros” (1963) lanak zuzendu zituen. 

Sekzio horretan emango da, baita ere, Robert Aldrich-en “¿Qué fue de baby Jane” (1962). Zuzendari berezi, gehiegizko, ziztatzaile, kritiko horrek, begirada independentea sortu zuen Hollywoodeko industria handian, inork hitz hori erabili baino lehen. Robert Aldrich-i esker ditugu, beste batzuen artean, “Veracruz” (1954) edo “Doce del patíbulo” (1967) bezalako film mitikoak.

ZINEAREN POZOIA izeneko sekzioak Edgar G. Ulmer (1904-1972) bikainaren irudiari buruzko beste proposamen interesgarri bat eskainiko digu, “El hombre fuera de campo” (Alemania – Austria 2004) dokumental bikainaren proiekzioaren bitartez.  Bertan, egilearen zenbait jarraitzailek, Wim Wendersek, Joe Dantek, Roger Cormanek, John Landisek edo Peter Bogdanovich-ek, besteak beste, umorez eta malenkoniaz, arau guztietatik aparte aurrera eramandako karreraren uneak deskribatzen dituzte. 

Horrela omendu nahi du FANTek, aurrekontu urriko zineak eman dituen lan azpimarragarrienetako zenbait egin dituen zinegile txekoslovakiarra. Zine zuzendari gisa egin zuen filmografia Hollywooden hasi zen. Bertan beldurrezko zinearen maisu lana zuzendu zuen, Boris Karloff-ekin eta Bela Lugosi-rekin, “Satanás” izugarria. Horrez gain, FANTek, FANT MAISUAK sekzioaren barruan, Ulmerren goi mailako bi lan eskainiko dituen saio galduezina eskainiko du, “Barba Azul” eta “Detour” mitikoa. 

Horrez gain, Zinemaldiko SAIO BEREZIA, Duncan Jonesen “Moon” (Britainia Handia, 2009) filmari eskainiko zaio. FANTek, azpitituludun jatorrizko bertsioan berreskuratuko du urteko filmik arrakastatsuenetakoa, zientzia-fikziozko thriller bikaina, gogoeta eragiten duen lan ikusgarria. “Moon” lanak Sitges 2009 Zinemaldiko Filmik, Antzezlerik, Gidoirik eta Zuzendaririk Hoberenen sariak lortu zituen, eta Epaimahaiaren Gérardmer 2010 Sari Berezia ere jaso du. 

LABURMETRAIA SEKZIO BEREZIA
Laburmetraiak parte hartze azpimarragarria du FANTeko edizio honetan. Izan ere, Bilboko Udaleko Kultura eta Hezkuntza Sailak aurtengo sarien oinarriak aldatu zituen, eta bakoitzak 3.000 euro banatuko dituen bi sari berri sartu ditu, zinemaldiko epaimahaiaren eta ikusleen iritziz hoberenak diren  bi laburmetraiei zuzenduta. Laburmetraien alorreko bi sari horiek ohiko jarduketa ildoetako bat indartu nahi dute, egile berrien lana bultzatzeko, egile berriak baitira Zinemaldi Fantastikoaren nortasun zeinuetako bat. Edizio honetan, mundu osotik etorritako 362 laburmetraia aurkeztu dira, eta Zinemaldiko antolakuntzak 12 hoberenak aukeratu ditu. Lan horiek FANT LABURREAN sekzioaren barruan emango dira. Aukeratutako zuzendarien artean zenbait espainiar azpimarratu behar dira, Javier Chillón, Arturo Artal edo antzezle gisa ezaguna den, Leticia Dolera.

Beste alde batetik, ohiko Nontzeberri Gauan (MAIATZAK 8), ikusleek, nontzeberri.com kultur atariak antolatu duen nazioarteko Nontzefilmak On-line Zine eta Animaziozko Laburmetraien Lehiaketan aurkeztutako lanen artean aukeratutako laburmetraiak ikusi ahal izango dituzte. Proposamen bitxia da, eta bere ezaugarri nagusia, lehiaketara aurkezten diren lanak –gehienez ere hiru minutu eta erdiko iraupena izango dutenak– erakundearen web gunearen bitartez aurkezten direla da. Lehiaketa honen aurtengo edizioan, mota guztietako teknikak erabiliz burututako 148 lan aurkeztu dira –69 Euskal Herriko egileek egindakoak–.

Azkenik, laburmetraien alorrean, Scifiworld aldizkari espezializatuak antoaltzen dituen Shots Sarietara aurkeztutako lanik hoberenak ikusi ahal izango dira. Horrez gain, Bilboko FNAC-ek, sekzio ofizialaren barruan ez dauden, baina egon zitezkeen, zenbait laburmetraia eta genero horretako Telesailak eskainiko ditu, “Dr. Who”, besteak beste. 

BILBAO GRINDHOUSE
FANT-en edizio honek bigarren egoitza du San Frantziskoko Udaltegian. Bertan, Bilbao Grindhouse izeneko sekzioa inauguratu zen iaz. Izen hori ematen zitzaion Estatu Batuetan, programa bikoitzetan, eta baldintza tekniko ez oso egokiak erabiliz, eskaintzen zen “nota txarreko” zineari. FANTen antolakuntzak 70eko hamarkadako auzoetako zinea berreskuratu nahi izan du sekzio horrekin. Oraingo honetan GRINDHOUSE II-rako aukeratu diren lanak azken bi hamarkadatakoak dira, batez ere. Honako hauek dira: “The addiction” (Abel Ferrara, 1995), “Atomik Circus” (Didier Poiraud, Thierry Poiraud, 2004), “Azumi” (Ryuhei Kitamura, 2003), “Azumi 2-Death or love” (Shusuke Kaneko, 2005), “Carnival of souls” (Herk Harvey, 1962), “La felicidad de los katakuri” (Takashi Miike, 2001) eta “Santo contra la hija de Frankenstein”(Miguel M. Delgado, 1972). 

Sariei dagokienez, Bilboko zinemaldiaren ezaugarrietako bat, FANTROBIA izena jasotzen duen sariaren banaketa da. Sari hori, genero fantasikoko zinean sorkuntzaren edozein alorretan erakutsitako talentu gazteari ematen zaion saria da. Aurtengo saria Álex eta David Pastor anaiei eman zaie. Bi anaiek “Larutanatural” — Sundanceko Zinemaldiko Nazioarteko Laburmetraia Onenaren saria— eta “Infectados” (2009),  Estatu Batuetan egin duten eta goraipamen asko jaso dituen luzemetraia egin dituzte. Bi lanak FANTeko aurtengo edizioan ikusi ahal izango dira. 

BESTE JARDUERA BATZUK

Zinemaldiko zine programazioaren barruan, haurrei zuzendutako FANTESKOLA sekzioa ere jasotzen da. Aurtengo edizioan, Jorge Blancok, Javier Abadek eta Marcos Martínezek zuzendu duten Espainia eta Estatu Batuen arteko “Planet 51” ekoizpen lanari eskainiko zaio sekzio hori. Emanaldi hori OSTEGUNEAN, MAIATZAREN 6AN, izango da, goizeko 10:00etan. 

Musika ere gurekin izango dugu, APIRILAREN 30EAN, gaueko 21:00etatik aurrera, Kafe Antzokian, bere bigarren diskoa, “Maximum Respect”, aurkeztuko duen The Master Plan taldearekin. Telonero gisa Teté y los Ciclones arituko dira. Kontzerturako sarrerak salgai daude jada, 6 eurotan, BBK kutxazainetan, Ticketmasterren, Power Recordsen eta Kafe Antzokian.
Bilboko Zinemaldi Fantastikoak indarrak berriztatzeko eta proiekzioen etengabeko erritmoarekin jarraitzeko lekua ere izango du. DeLuxe lounge  (Buenos Aires kalea, 1) taberna-jatetxeak FANT menu berezia eskainiko du aste osoan, genero fantastikora egokitutako proposamenekin, ausartenentzat egindako konbinatua ahaztu gabe. Horrela, zinemaldia ospatzen den asterako kartan zonbi zopa, lurralde elfiko madarikatuetako entsalada iluna edo milurteko banpiroaren odola egongo dira, besteak beste. Bigarren platererako, ausartzen direnek, Numeroreko gizakien haragi aukeratua edo alfa zentaurotik ekarritako algak jan ahal izango dituzte. 

Halaber, egun osoan zehar, bertako pantailatan Zinemaldiaren sustapen bideoa eta Nontzefilmak-eko aurreko edizioan aurkeztutako laburmetraia hoberenen aukeraketa emango dute egun osoan. 

ERANSKINA: 

· FANT 16-REN KATALOGOA

· ESKUZKO LIBURUXKA

· INAUGURAZIO SAIORAKO GONBIDAPENA

· PRENTSARAKO PASEA

PRENTSA BULEGOA: 

MBN COMUNICACIÓN

Irma Cerro

T. 94 435 63 30 / 628 538 215 

irmacerro@grupombn.com

